
KUMITAT TAR-REĠJUNI 
DIRETTORAT E – Politiki Orizzontali u Netwerks, Unità 2 – Netwerk tas-sussidjarjetà

DIRETTORAT C - Ħidmiet Konsultattivi, Kummissjoni CIVEX

Kwestjonarju dwar il-Green Paper 
INQAS PROĊEDURI AMMINISTRATTIVI GĦAĊ-ĊITTADINI: Il-promozzjoni taċ-ċirkolazzjoni ħielsa tad-dokumenti pubbliċi u r-rikonoxximent tal-effetti ta’ atti ta’ stat ċivili

Imressaq mis-Sur Patrick McGowan (IE/ALDE) għall-konsultazzjoni 
tan-Netwerk għall-Monitoraġġ tas-Sussidjarjetà

[image: image5.wmf]
Jekk jogħġbok imla dan il-kwestjonarju u ibgħat it-tweġibiet tiegħek sat-2 ta’ Settembru 2011. Il-kwestjonarji kompluti jistgħu jittellgħu direttament fuq is-sit tan-Netwerk għall-Monitoraġġ tas-Sussidjarjetà (http://subsidiarity.cor.europa.eu – tinsiex tilloggja). Inkella, jistgħu jintbagħtu bil-posta elettronika f’dan l-indirizz: subsidiarity@cor.europa.eu. 

	Isem l-Awtorità:
	

	Persuna ta’ kuntatt:
	

	Dettalji ta’ kuntatt (telefon, indirizz elettroniku):
	


SFOND
L-Unjoni Ewropea tiffaċilta l-moviment lil hinn mill-fruntieri nazzjonali għal bosta raġunijiet. Il-Green Paper hija pass ieħor fil-proċess biex jiġi indirizzat ix-xkiel burokratiku li jista’ joħloq diffikultajiet biex wieħed jeżerċita d-drittijiet li huma tiegħu bis-saħħa taċ-ċittadinanza Ewropea. Primarjament huwa fil-livell lokali u reġjonali li ċ-ċittadini jkollhom kuntatt mal-amministrazzjoni pubblika u fejn joħorġu fid-dieher għall-ewwel darba kwistjonijiet relatati mal-utilità transkonfinali ta’ dokumenti pubbliċi u l-għarfien tal-effetti ta’ atti ta’ stat ċivili (ċertifikati tat-twelid, ċertifikati taż-żwieġ, reġistrazzjonijiet ta’ relazzjonijiet bejn żewġ persuni (partnership registrations), bidliet fl-isem, eċċ.).
Dan il-kwestjonarju għandu l-għan li jiġbor flimkien il-fehmiet tal-awtoritajiet lokali u reġjonali dwar uħud minn dawn il-kwistjonijiet – ikkunsidrati li għandhom rilevanza kbira għalihom – u li huma relatati mal-Green Paper u mal-proposti leġislattivi. 

Jekk jogħġbok wieġeb il-mistoqsijiet li ġejjin:
	Il-Green Paper tippreżenta l-kooperazzjoni bejn l-awtoritajiet nazzjonali kompetenti – li jinkludu l-awtoritajiet lokali u/jew reġjonali – bħala waħda mis-soluzzjonijiet biex jiġi ffaċilitat il-moviment ħieles ta’ dokumenti pubbliċi bejn l-Istati Membri.

1. (a) Għandek xi għarfien espert fil-qasam tal-kooperazzjoni transkonfinali u/jew xi data dwar il-kooperazzjoni transkonfinali? Jekk iva, liema huma l-problemi li jinqalgħu tipikament għall-awtorità tiegħek, jew l-awtoritajiet li inti tirrappreżenta? Kif ġew solvuti dawn il-problemi s’issa?
(b) Jinqalgħu kwistjonijiet relatati mad-disponibbiltà ta’ atti dwar l-istat ċivili jew mal-għarfien tagħhom bejn reġjuni jew awtoritajiet lokali ġewwa pajjiżek? Jekk iva, jekk jogħġobok speċifika.


	(ikteb it-tweġiba tiegħek hawn)


	F’ħafna Stati Membri, avvenimenti marbuta ma’ att ċivili jiġu rreġistrati biss fejn iseħħ l-avveniment. Fil-Green Paper, il-Kummissjoni Ewropea tikkunsidra ċ-ċentralizzazzjoni f’post wieħed tar-reġistrazzjoni tal-avvenimenti kollha marbuta mal-istat ċivili ta’ persuna.
2. (a) Fl-opinjoni tiegħek, hija neċessarja din iċ-ċentralizzazzjoni f’post wieħed, fi Stat membru wieħed, tar-reġistrazzjoni tal-avvenimenti marbuta mal-istat ċivili ta’ persuna? Jekk iva, liema taħseb li jkun il-post l-aktar relevanti: il-post tat-twelid, l-Istat Membru ta’ ċittadinanza, l-Istat ta’ residenza? Jekk le, jekk jogħġbok spjega l-pożizzjoni tiegħek.
(b) Liema huma l-implikazzjonijiet (jekk hemm) li din il-politika ta’ ċentralizzazzjoni jista’ jkollha għar-reġjun jew l-awtorità lokali tiegħek?



	(ikteb it-tweġiba tiegħek hawn)


	Soluzzjoni potenzjali oħra tista’ tkun li tiġi pprovduta informazzjoni iktar sistematika liċ-ċittadini dwar liema huma l-awtoritajiet kompetenti għal reġistrazzjonijiet fir-reġistri ċivili u għall-ħruġ ta’ ċertifikati.

3. Fl-opinjoni tiegħek, taħseb li tkun utli li tiġi ppubblikata l-lista tal-awtoritajiet nazzjonali kompetenti li jieħdu ħsieb kwistjonijiet tal-istat ċivili jew, jekk huwa meħtieġ, id-dettalji ta’ kuntatt ta’ punt ta’ informazzjoni wieħed ċentrali f’kull Stat Membru?



	(ikteb it-tweġiba tiegħek hawn)



	Ir-reġistri tal-istat ċivili jinkludu arkivju tal-avvenimenti tal-ħajja bħat-twelid, ir-rikonoxximent tal-ulied, l-adozzjoni, iż-żwieġ, ir-rikonoxximent tal-paternità, relazzjoni reġistrata jew bidla fis-sess, u l-awtoritajiet sottonazzjonali jista’ jkollhom rwol leġislattiv kif ukoll responsabbiltajiet amministrattivi. 
4. (a) F’pajjiżek ir-reġjuni għandhom responsabbiltajiet leġislattivi għal kwistjonijiet relatati mal-istat ċivili? Jekk iva, jekk jogħġbok agħti link jew lista ta’ responsabbiltajiet.
(b) Ir-reġistri tal-istat ċiċivli għandhom effetti fuq għadd ta’ oqsma ta’ politika, pererżempju l-kura tat-tfal u l-edukazzjoni, is-sigurtà soċjali, id-drittijiet għall-pensjoni jew għall-kura tas-saħħa.  Ir-rikonoxximent reċiproku awtomatiku tal-effetti tar-reġistri tal-istat ċivili stabbiliti fi Stat Membru ieħor jaffettwa l-leġislazzjoni reġjonali tiegħek fir-rigward ta’ dawn l-oqsma ta’ politika jew oħrajn? Jekk iva, jekk jogħġbok spjega liema huma dawn l-effetti.


	(ikteb it-tweġiba tiegħek hawn)


	5. F’pajjiżek, jekk jiġi implimentat il-prinċipju tar-rikonoxximent reċiproku tal-effetti tar-reġistri tal-istat ċivili, liema huma l-konsegwenzi li jkollu fuq il-proċessi amministrattivi fil-livell lokali u reġjonali fl-oqsma ta’ politika msemmija fil-mistoqsija 4b) hawn fuq, jew fi kwalunkwe qasam ta’ politika ieħor?  Jekk jogħġbok agħti eżempji.


	(ikteb it-tweġiba tiegħek hawn)




---

Stqarrija dwar il-privatezza: Biex inkunu nistgħu nsegwu l-kontribut tiegħek, jeħtieġ li nżommu d-data personali tiegħek (isem, dettalji ta’ kuntatt, eċċ.) ġo fajl. Għal iktar informazzjoni jew jekk tixtieq teżerċita d-drittijiet tiegħek skont ir-Regolament (KE) 45/2001 (pereżempju taċċessa jew tibdel id-data), jekk jogħġbok ikkuntattja l-kontrollur tad-data (Kap tal-Unità – Direttorat għall-Politiki Orizzontali u n-Netwerks, Unità 2) fuq l-indirizz subsidiarity@cor.europa.eu.. Jekk ikun meħtieġ, tista’ tikkuntattja wkoll lill-Uffiċjal tal-Protezzjoni tad-Data tal-KtR (data.protection@cor.europa.eu). F’kull ħin tista’ tuża d-dritt għal rikors quddiem il-Kontrollur Ewropew għall-Protezzjoni tad-Data (www.edps.europa.eu). 

